
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐊᓯᔾᔨᖅᑕᐅᔪᑦ ᓄᕙᕐᔪᐊᕐᓇᖅ-19−ᒥ ᐱᓕᕆᐊᓄᑦ ᐊᐅᓚᑦᑎᓂᖅ 

ᐋᓐᓂᐊᕐᕕᖕᒥ ᑲᒪᒋᔭᐅᑦᑎᐊᖏᓐᓇᖁᓪᓗᒋᑦ 
 

ᐃᖃᓗᐃᑦ, ᓄᓇᕗᑦ (ᔮᓄᐊᕆ 6, 2022) − ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ 

ᔮᓐ ᒪᐃᓐ ᑐᓴᖅᑎᑎᕗᖅ ᐊᓯᔾᔨᖅᑕᐅᔪᓂᑦ ᓄᕙᕐᔪᐊᕐᓇᖅ-19−ᒥ ᐱᓕᕆᐊᓄᑦ ᐊᐅᓚᑦᑎᓂᕐᒥᑦ 

ᓄᓇᕗᒻᒥᐅᑦ ᐊᑐᕈᓐᓇᑦᑎᐊᖏᓐᓇᖁᓪᓗᒋᑦ ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᔾᔪᑎᓂᒃ. 

"ᓄᕙᕐᔪᐊᕐᓇᖅ-19−ᖃᖅᑐᑦ ᐅᓄᖅᓯᕙᓪᓕᐊᖏᓐᓇᖅᑎᓪᓗᒋᑦ ᓄᓇᕘᓕᒫᒥ, ᐊᓯᔾᔩᔭᕆᐊᖃᓕᖅᐳᒍᑦ 

ᓴᐳᔾᔭᐅᖁᓪᓗᒋᑦ ᐋᓐᓂᐊᕐᕕᖕᒥ ᐱᔨᑦᑎᕋᖅᑕᐅᖏᓐᓇᕆᐊᓖᑦ ᓄᓇᑦᑎᓐᓂ," ᒥᓂᔅᑕ ᒪᐃᓐ 

ᐅᖃᖅᑐᖅ. "ᓂᕆᐅᒃᑲᑦᑕ ᓄᓇᓖᑦ ᑕᒪᕐᒥᒃ ᓄᕙᕐᔪᐊᕐᓇᖅ-19−ᖃᖅᑐᖃᓕᕐᓂᐊᕐᓂᖏᓐᓂᒃ 

ᑕᖅᑭᐅᓂᐊᖅᑐᒥᑦ ᐊᐅᓪᓚᖅᓯᒪᓚᐅᖅᑐᑦ ᓄᓇᕗᒻᒧᑦ ᐅᑎᖅᐸᓪᓕᐊᑎᓪᓗᒋᑦ. ᑕᒪᓐᓇ ᐱᔾᔪᑎᒋᓪᓗᒍ, 

ᖃᐅᔨᒪᓪᓗᑕᓗ ᐃᖅᑲᓇᐃᔭᖅᑎᑦ ᐊᒥᒐᕐᓂᖏᓐᓂᒃ, ᐃᑲᔫᑎᒃᓴᑦᑎᓐᓂ ᐊᐅᓚᑦᑎᔭᕆᐊᖃᓕᖅᐳᒍᑦ 

ᐊᔾᔨᒌᒡᔫᒥᖁᓪᓗᒋᑦ ᓄᕙᕐᔪᐊᕐᓇᖅ-19−ᒥ ᖃᓄᐃᓕᐅᕈᑕᐅᔪᑦ ᓄᓇᕗᒻᒥᐅᑦ ᐊᑐᕈᓐᓇᕐᓗᑎᒃ 

ᐊᓯᖏᓐᓂᒃ ᐱᒻᒪᕆᐅᔪᓂᒃ ᐋᓐᓂᐊᕐᕕᖕᒥ ᑲᒪᒋᔭᐅᔾᔪᑎᒋᔭᕆᐊᓕᖏᓐᓂᒃ." 

ᖃᐅᔨᓴᖅᑕᐅᕝᕖᑦ ᐋᓐᓂᐊᕐᕕᖕᒥᓪᓗ ᐱᔨᑦᑎᕋᖅᑏᑦ ᐊᑐᐃᓐᓇᐅᑦᑎᐊᖁᓪᓗᒋᑦ ᐊᓯᖏᓐᓄᑦ 

ᐋᓐᓂᐊᕐᕕᖕᒥ ᐱᔭᐅᔭᕆᐊᓕᖕᓄᑦ, ᓄᕙᕐᔪᐊᕐᓇᖅ-19−ᒧᑦ ᖃᐅᔨᓴᖅᑕᐅᔪᓄᑦ ᒪᓕᒃᑕᐅᔭᕆᐊᓖᑦ 

ᐊᓯᔾᔨᕐᓂᐊᓕᖅᐳᑦ, ᐃᕐᙲᓐᓇᖅ. PCR (ᓇᓗᓇᐃᖅᑕᐅᓂᐊᖅᑐᑦ) ᖃᐅᔨᓴᖅᑕᐅᔪᑦ 

ᐱᓕᕆᐊᖑᖃᑦᑕᕐᓂᐊᓕᖅᐳᑦ ᑭᓯᐊᓂ ᓇᓗᓇᐃᖅᓯᓂᐊᖅᑎᓪᓗᒋᑦ ᓄᕙᕐᔪᐊᕐᓇᖅ-19−ᒥ 

ᐱᑕᖃᖅᑐᒥᒃ ᓄᓇᓕᖕᓂ ᐱᑕᖃᓕᓵᖅᑐᓂᑦ, ᐅᓗᕆᐊᓇᖅᑐᒦᓐᓂᖅᓴᓂᒃ ᓲᕐᓗ ᐃᓐᓇᒃᑯᕕᖕᓂ 

ᐊᓯᖏᓐᓂᒡᓗ ᑲᑎᙵᑎᑕᐅᔪᓄᑦ ᐃᓂᒋᔭᐅᔪᓂᑦ, ᑕᐃᒃᑯᐊᓗ ᐱᔨᑦᑎᕋᖅᑕᐅᔭᕆᐊᖃᓪᓚᕆᒃᑐᓄᑦ 

ᐃᓂᒋᔭᐅᔪᑦ. ᓄᕙᕐᔪᐊᕐᓇᖅ-19−ᑕᓕᖕᓂᑦ ᓄᓇᓕᖕᓂ, ᒫᓐᓇ ᓱᒃᑲᔪᒥᑦ ᖃᐅᔨᓴᕈᑎᒥᑦ 

ᐊᑐᖃᑦᑕᕐᓂᐊᓕᖅᐳᑦ ᓇᓗᓇᐃᖅᓯᓇᓱᒡᓗᑎᒃ ᖃᓂᒪᓐᓇᒥ ᐊᐃᑦᑐᕐᓗᐃᕙᓪᓕᐊᖕᒪᖔᑦ 

ᐃᒡᓗᒥᐅᖃᑎᖏᓐᓂ.  

ᐊᖏᕐᕋᕆᔭᐅᔪᒥᑦ ᓄᕙᕐᔪᐊᕐᓇᖅ-19−ᖃᖅᑐᖃᓕᕌᖓᑦ ᐃᒡᓗᒥᐅᖃᑎᒌᑦ ᐃᓄᒋᐊᒡᓗᑎᒃ, 

ᖃᓂᒪᑲᑕᒃᑐᒧᑦ ᖃᐅᔨᓴᕈᑎᒥᒃ ᐊᑐᕐᓗᑎᒃ, ᐃᒡᓗᒥᐅᖃᑎᒌᓕᒫᑦ ᖃᓂᒪᑲᑕᒃᑐᑦ ᓄᕙᕐᔪᐊᕐᓇᖅ-

19−ᖃᕋᓱᒋᔭᐅᓂᐊᖅᐳᑦ ᖃᐅᔨᓴᖅᑕᐅᔭᕆᐊᖃᓕᕐᓗᑎᒡᓗ. ᑖᒃᑯᓇᓂ, ᐃᒡᓗᒥᐅᖃᑎᒌᑦ 

ᓈᒻᒪᒋᔭᐅᓕᕐᓂᐊᖅᐳᑦ ᓄᕙᕐᔪᐊᕐᓇᖅ-19−ᖃᓚᐅᖅᑐᑦ ᐊᓂᑦᑕᐃᓕᔪᓐᓃᕐᓗᑎᒡᓗ 

ᐃᒡᓗᒥᐅᖃᑎᒌᓕᒫᑦ ᖃᓂᒪᖅᑰᔨᔪᓐᓃᖅᐸᑕ ᐅᓪᓗᓄᑦ ᒪᕐᕉᓄᑦ ᐱᖓᓱᓄᑦ ᑎᑭᓪᓗᒍ. 

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᓱᓕᒃᑲᓐᓂᖅ, ᑕᐃᒃᑯᐊ ᓄᕙᕐᔪᐊᕐᓇᖅ-19−ᒥ ᖃᓂᒪᑲᑕᒃᑐᑦ ᐋᓐᓂᐊᕐᕕᖕᒧᑦ ᐅᖄᓚᖁᔭᐅᙱᑦᑐᑦ 

ᐋᓐᓂᐊᕐᕕᓕᐊᖁᔭᐅᙱᖦᖢᑎᒡᓗ ᑭᓯᐊᓂ ᖃᓂᒪᕐᔪᐊᑲᑕᓕᖅᐸᑕ, ᐅᕝᕙᓘᓐᓃᑦ 

ᑐᐊᕕᕐᓇᖅᑐᒦᓕᖅᐸᑦ. ᑕᐃᒪᓐᓇ ᓄᕙᕐᔪᐊᕐᓇᖅ-19−ᒥ ᐊᐃᑦᑐᕐᓗᐃᕙᓪᓕᐊᙱᓐᓂᖅᓴᐅᓂᐊᖅᐳᑦ 

ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᕐᕕᖕᒥ. 

"ᑖᒃᑯᐊ ᐊᓯᔾᔨᖅᑕᐅᔪᑦ ᐃᒪᐃᓕᖓᕗᑦ ᓄᕙᕐᔪᐊᕐᓇᖅ-19−ᖃᕐᓂᕋᖅᑕᐅᔪᑦ ᓈᓴᖅᑕᐅᔪᑦ ᓄᓇᕗᒻᒥ 

ᓴᖅᑭᔮᖅᑎᑦᑎᔾᔮᔪᓐᓃᖅᐳᑦ ᑲᑎᖦᖢᒋᑦ ᖃᓂᒪᔪᑦ ᐅᓄᕐᓂᖏᓐᓂ ᓄᓇᑦᑎᓐ," 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᓘᒃᑖᖅ ᒪᐃᑯᓪ ᐹᑐᓴᓐ ᐅᖃᖅᑐᖅ. " ᑖᓐᓇ ᐊᓯᔾᔨᕆᐊᓕᒃ 

ᐅᓗᕆᐊᓇᕈᓐᓃᖅᑎᑦᑎᒃᑲᓐᓂᕐᓂᐊᖅᐳᖅ ᐋᓐᓂᐊᖅᑐᓕᕆᔾᔪᑎᑦᑎᓐᓂ ᐱᔭᒃᓴᖃᓗᐊᓕᖅᑐᓂᑦ, 

ᓄᓇᕗᒻᒥᐅᓪᓗ ᐊᓯᖏᓐᓂᒃ ᐋᓐᓂᐊᕈᑎᒋᔭᖏᓐᓂᒃ ᐅᓗᕆᐊᓇᖅᑐᒦᑎᑦᑎᓕᕐᓗᑎᒃ. ᑕᑯᓯᒪᓕᕋᑦᑕ 

Omicron ᓱᒃᑲᔪᒻᒪᕆᐊᓗᖕᒥᒃ ᓯᐊᒻᒪᒃᐸᓪᓕᐊᔪᓐᓇᕐᒪᑦ ᓄᓇᕗᒻᒥᐅᓕᒫᓪᓗ ᒪᓕᒋᐊᖃᓪᓚᕆᒃᐳᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑭᒡᓕᖃᖅᑎᑕᐅᔪᓂᑦ ᐊᒻᒪᓗ ᐊᓂᑦᑕᐃᓕᒪᓕᖅᐸᒡᓗᑎᒃ 

ᐅᖃᐅᔾᔭᐅᔭᕌᖓᒥᒃ. ᑕᒪᑦᑕᑦᑎᐊᖅ ᐱᓕᕆᐊᒃᓴᖃᖅᐳᒍᑦ ᓄᓇᑦᑎᓐᓂ ᓴᐳᔾᔨᓇᓱᒡᓗᑕ." 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᒥᓂᔅᑕ ᐃᖅᑲᓇᐃᔭᕐᑐᓕᕆᔨᒃᑯᓐᓄᑦ ᐋᑕᒻ ᐋᕆᐊᖅ ᓚᐃᑦᔅᑑᓐ, 

ᐊᒻᒪᓗ ᓘᒃᑖᖅ ᐹᑐᓴᓐ ᓴᖅᑭᔮᓛᕐᑐᑦ 11−ᒧᐊᕐᐸᑦ ᐅᓪᓛᒃᑯᑦ ᕿᑎᖅᑰᒻᒥᑦ, ᔮᓄᐊᕆ 6−ᒥᑦ ᓄᓇᕗᑦ 

ᒐᕙᓚᒃᑯᖏᑦ ᖃᓄᐃᓕᐅᕐᐸᓪᓕᐊᓂᖏᓐᓄᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ.  ᑕᐅᑐᓛᖅᐳᓯ 

ᒪᓕᒐᓕᐅᕐᕕᐅᑉ ᑕᓚᕖᓴᖓᒍᑦ, ᖃᕆᑕᐅᔭᒃᑯᑦ ᐅᕙᓂ http://video.isilive/nunavut/  

ᓈᓚᐅᑎᒃᑯᓪᓘᓐᓃᑦ ᐃᖃᓗᖕᓂᑦ ᐅᕙᓂ 92.5FM. 

ᑭᓇᑐᐃᓐᓇᖅ ᓄᕙᒡᔪᐊᕐᓇᖅ-19−ᒥᑦ ᖃᓂᒻᒪᒃᐸᓪᓕᐊᒃᐸᑦ− ᑲᒃᑭᓕᑲᑕᒡᓗᓂ, ᖁᐃᕐᓱᑲᑕᒡᓗᓂ, 

ᐃᒡᒋᐊᕐᓗᒡᓗᓂ, ᐆᓇᑲᑕᒡᓗᓂ, ᐊᓂᖅᑎᕆᑦᑎᐊᕈᓐᓇᙱᓪᓗᓂᓗ −  ᐅᖄᓚᖁᔭᐅᕗᖅ 

ᓄᕙᒡᔪᐊᕐᓇᒧᑦ ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ 

ᐅᓐᓄᒃᑯᑦ ᑲᓇᖕᓇᒥ. 

ᓄᕙᒡᔪᐊᕐᓇᖅ-19 ᑲᐴᑎᑦ ᐊᑐᐃᓐᓇᐅᙱᓐᓇᖅᑐᑦ ᓄᓇᕗᒻᒥᐅᓕᒫᓄᑦ ᑕᓪᓕᒪᓂᒃ ᐅᖓᑖᓄᓪᓗ 

ᐅᑭᐅᓕᖕᓄᑦ. ᐱᖓᔪᖓᓂᑦ ᑲᐱᔭᐅᔪᓐᓇᖅᑐᑦ ᑭᓇᑐᐃᓐᓇᖅ 18−ᓂᒃ ᐅᑭᐅᓕᒃ ᐅᖓᑖᓄᓪᓗ 

ᑕᖅᑭᑦ 4.5 ᑐᒡᓕᖓᓂ ᑲᐱᔭᐅᓚᐅᖅᑎᓪᓗᒋᑦ. 12−ᒥᑦ 17−ᒧᑦ ᐅᑭᐅᓖᑦ, ᐱᖓᔪᖓᓂᑦ 

ᑲᐱᔭᐅᔪᓐᓇᕋᔭᖅᑐᑦ ᑕᖅᑭᑦ ᐊᕐᕕᓂᓕᑦ ᐊᓂᒍᓚᐅᖅᑎᓪᓗᒋᑦ ᑐᒡᓕᐊᓂᑦ ᑲᐱᔭᐅᓂᖓ. 

ᐋᓐᓂᐊᕐᕕᓯᓐᓄᑦ ᖃᐅᔨᒋᐊᕐᓗᑎᑦ ᐃᓂᒃᓴᓕᐅᕈᒪᓗᑎᑦ. ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ 

ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: https://www.gov.nu.ca/. 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

